
JULAI 6-12
AKAAINJAA A KEN MKAANEM MA A

ˆ
ONDO �

EKESODU 6-7
“Hegen

´
U Nenge Kwagh u Me Er a Farao Yô”

(Ekesodu 6:1) TER kaa a Mose er: Hegen ú
nenge kwagh u Me er a Farao yô, gadia á lu
sha uwegh ku ageegh man una de ve, vea
yem ye, man á lu sha uwegh ku ageegh je una
zenda ve ken tar na kera ye.
(Ekesodu 6:6, 7) Nahan yô, kaa Mbaiserael
wer: Ka Mo TER, Me due a ven ken tom u ican
u Mbaigipiti ne kera, man shi Me yima ne sha
ican i ikpan i sha ikev ve la kpaa ye; Me paa
ne sha uwegh ku naregh, man sha ajiraôron
a vesen. 7 Me ngohol ne, né hingir Mo ikurior,
Me lu Aôndo wen; man shi né fa er Mo TER
M lu Aôndo wen u M dugh a ven ken tom u
ican u Mbaigipiti yô.
it-2-E 436 ˚3
Mose
Mbaiserael kpa yange mnenge ve gema kpishi.
Sha hiihii la ve lumun a kwagh u Mose ôr la,
kpa mba va ye ican sha ikyev Farao kpoghuloo
sha tom u taver tsung u na ve la yô, ve hii u
vaan a Mose, je yô, ishima yina Mose nahan
zamber a Yehova. (Ek 4:29-31; 5:19-23) Uhe-
mbansha maa taver un ishima sha u kaan a na
ér hegen ne, Un ngu eren kwagh u Aberaham
man Isaka man Yakob lu ver ashe a mi la, ka
u pasen inja i iti na sha u yiman Mbaiserael
geman ve hingir zege ikyurior ken tar u ityende-
zwa la je la. (Ek 6:1-8) Nahan je kpa, ior mba
Iserael venda u ungwan Mose. Kpa ican i sha
utaankarunyiin la been yô, ve ta ikyaa a Mose,
ve lu eren kwagh a na ken ijoughave keghen ér
ican i sha pue la ia been yô a kohol ve a due a
ve a “sha nongo er ka mbautyaav nahan NWT.”
—Ek 13:18.

(Ekesodu 7:4, 5) Kpa Farao una ungwa ne
ga, Mo Me penda uwegh Agh sha Igipiti, Me
due a akum a Am, ior Av Mbaiserael, ken tar
u Igipiti kera, sha ajiraôron a vesen. 5 Mba-
igipiti vea fa er Mo M lu TER yô, zum u Me
naregh uwegh Agh sha Igipiti, Me due a Mba-
iserael ken atô ve kera la.
it-2-E 436 ˚1-2
Mose
Ve za sha ishigh ki Farao tor u Igipiti. Hegen
ne Mose man Aron hingir ior mba tagher tagher
ken ityav mbi ‘mbaaôndo lu nôngon a ayol a ve
la.’ Farao yila mbaahiriv mba a shi nan kpa,
Yane man Yambere (2Ti 3:8), lu mba tagher
tagher ken a ve la ér ve er tahav mbu mba-
aôndo mba Igipiti mbu hendan a tahav mbu
Yehova la. Ivande i hiihii i Mose na ian ér a
er Aron sha ishigh ki Farao la tese ér Yehova
hemba mbaaôndo mba Igipiti cii tahav, shin
er Farao seer cighir ishima nahan kpaa. (Ek
7:8-13) Shi mba va eren ivande i sha utar la yô,
mbaahiriv nav je kpa lumun ér, “Kwagh ne ka
ihôwe u Aôndo je.” Ve kpa atundu a nyoon
tsung la mura ve iyol je yô ve kera fatyô u zan
sha ishigh ki Farao za hendan kwagh a Mose
ga.—Ek 8:16-19; 9:10-12.
Atsan la na Yehova doo ior mbagen ishima
mbagen di yô hemba hendan kwagh a na. Lu
Mose man Aron ve yôô Atsan a Pue la ye. Atsan
la a va di vough er Mose a yôô nahan, u tesen
er ka Yehova a tindi un u eren tom la ye. Iti i
Yehova yange i za gwa ken tar u Igipiti ior ôr
kwagh a mi wuee, kwagh la na yô Mbaiserael
kua Mbaigipiti mbagen soo kwagh u Yehova,
kpa Farao kua mbawan un kwagh man mba-
suen mbara yô gema hendan kwagh a iti na.
(Ek 9:16; 11:10; 12:29-39) U ma ve lu henen ér
ve er mbaaôndo vev kwaghbo la yô, Mbaigipiti
gema fa er i lu Yehova a lu ôron mbaaôndo vev

ijir yô. Shighe u ican i sha utaankarunyiin va kar
la, Mose kpa hingir “or u lun a icivir kpishi ken
tar u Igipiti sha ashe a mbatomov mba Farao
kua sha ashe a ior mbara kpaa.”—Ek 11:3.

Ker Akaainjaa a ken Bibilo
(Ekesodu 6:3) M ande hen Aberaham man
Isaka man Yakob, Mo Aôndo Uhembanagee,
kpa iti Yam i TER (ka Yehova je la) ne yô, ve
fa ga.
it-1-E 78 ˚3-4
Uhembanagee
Yehova yange er tom a ititom i “Aôndo Uhe-
mbanagee” (�El Shad·dai�) la, shighe u lu
tôndon zwa a Aberaham sha kwagh mmar u
Isaka la, ityendezwa i yange gba u saa Abera-
ham a lu a jighjigh dông ér Aôndo ngu a tahav
mbu kuren i la. Shi yange i er tom a ititom
ne shighe u i ter Aôndo ér ka un una ver Isa-
ka man Yakob mba vea lu mbayandyako ken
ikyuryan i Aberaham la.—Ge 17:1; 28:3; 35:11;
48:3.
Shighe kar yô, Yehova ôr kwagh a Mose u zuan
sha kwagh ne er: “M ande hen Aberaham man
Isaka man Yakob, Mo Aôndo Uhembanagee
[be�El� Shad·dai�] kpa iti Yam i TER (ka Yehova
je la) ne yô, ve fa ga.” (Ek 6:3) Kpa kwagh ne
tese ér tertamen mban yange ve fa iti i Yehova
la ga ze, sha ci u yange ve kua mbagenev mba
ve vande lun a ve la yilan sha i. (Ge 4:1, 26;
14:22; 27:27; 28:16) Jighilii je yô, ken takerada
u Genese u u ôr kwagh u uma u uter mba ta-
men mban ne la, i ter iti i “Uhembanagee” la
kwa 6 tseegh, kpa iti na kpôô kpôô i Yehova la i
ter kwa 172 ken ngeren u hiihii u ken ruamabe-
ra u ken zwa Heberu la. Er akaa a yange er uter
mba tamen mban ve ve kav er i lu Aôndo a lu
a ian shi a kom u a yila un sha ititom i “Uhe-
mbanagee” la nahan kpa, ve lu a zua a ian i
seer lun a mkav sha inja i iti shon shin kwagh
u iti i Yehova la i lu ôron ga. Sha nahan yô, Bi-
bilo i The Illustrated Bible Dictionary (Tihi u

sha 1, peeji. 572) la, kaa ér: “Mpase u sha
mnenge u yange i tese uter mba tamen mban
ne lu sha kwagh u uityendezwa mba vea va
kure ken hemen ica la, tese ér gba u vea na
jighjigh ér Un Yawe, ka imba Aôndo (�el) u un
lu a tahav (a shi nan kpa ka inja i ishember i
sadday je la) u kuren ve yô. Mpase u i tese
Mose ken toho la yange hemba lun u vesen
shi hemba zan shimi, lu u tesen er tahav mbu
Aôndo man mlu u una lu a ve hen shighe la shi
una za hemen u lun a ve zan zan la cii kohol
tese inja i iti i Yawe i i fe wuee la.” J. D. Douglas,
mkengese u ken 1980.
(Ekesodu 7:1) Tsô TER kaa a Mose er: Nenge,
M ver u, lu Farao er Aôndo nahan; anngôu
Aron _a gema _a lu profeti wou.

it-2-E 435 ˚5
Mose
I venda u nan Mose tom sha ci u ngu or u
cian ashe yum ga. Kpa Mose kaa ér un cian
ashe un fa u lamen tsembelee ga. Mose gema
shighe ne, lu inja kposo a shighe u nenge iyol
na anyom 40 ken ijime ér un ngu oryiman Mba-
iserael la. A za hemen u nan Aôndo atôakyaa
zan zan, a va mase kaan er a tindi orgen. Shin
er kwagh ne vihi Aôndo a Mose nahan kpa, a
kera venda Mose ga, a tsua Aron anngô u Mose
ér a lu orshua na. Sha nahan yô, er Mose tile
sha ityough ki Aôndo yô, a hingir er “Aôndo”
nahan hen Aron u yange lamen sha ci na la.
Ken iliam i Mose za lam a mbatamen mba Ise-
rael man mze na sha shigh ki Farao la cii, ikyav
tese er Aôndo yange a wa Mose kwagh shi a na
un zwa, un di a gema a ôr Aron, nahan lu Aron
lu lamen a Farao jighilii ye (Farao u yange ya
tor sha ityough ki Farao u Mose yevese anyom
40 ken ijime la). (Ek 2:23; 4:10-17) Shighe kar
yô, Yehova ôr kwagh u Aron ér ngu “profeti” u
Mose, inja na yô, er Mose lu profeti u Aôndo a
tindi un shi a lu tesen un kwagh u una er na-
han, kape Mose a tesen Aron kwagh u una ôr
je la. Shi yange i kaa a Mose ér i ver un ér a

“lu Farao er Aôndo nahan,” inja na yô, Aôndo
na un ian kua tahav sha Farao, nahan ityôkyaa
kera lu i una cia tor u Igipiti ga.—Ek 7:1, 2.

JULAI 13-19
AKAAINJAA A KEN MKAANEM MA A

ˆ
ONDO �

EKESODU 8-9
“Farao u Kenden a Iyol sha la, Fa Er Un Lu
Wasen u Kuren Awashima u Aôndo Ga”
(Ekesodu 8:15) Kpa zum u Farao nenge er i
hire a mi ijime yô, a cighir ishima na, a kera
ungwa imo ve ga; er TER kaa yô.
it-2-E 1040-1041
Ityôugh ki Taver
Yehova Aôndo eren kwagh a ior asange asa-
nge kua akuraior sha ishimawan, shin er ve
kom u ma a woo ve kera nahan kpa, a de
ér ve za hemen u lu uma her. (Ge 15:16; 2Pe
3:9) Mbagenev yô, kwagh ne doo ve nahan
Aôndo zungwe ve mhôônom sha ieren ve (Yos
2:8-14; 6:22, 23; 9:3-15), kpa mbagenev yô,
cighir asema kpishi hendan kwagh a Yehova
man ior nav. (Dut 2:30-33; Yos 11:19, 20) Er Ye-
hova a yangen ior ityough ki taver ga yô, i ôr
kwagh na ér ‘a cighir ve asema.’ Una vaan a
iyev i oron sha mba ve taver ityough la yô,
kwagh la a tese tahav nav mbu vesen, shi una
na iti na ia za gwa.—Nenge Ek 4:21; Yh 12:40;
Ro 9:14-18.
(Ekesodu 8:18, 19) Mbaahiriv mbara kpaa er
nahan sha ahir a ve, sha u vea er inyarev mbi
nyuman mb _i va, kpa ve fatyô ga. Inyarev mbi
nyuman haa sha ior kua ilev. 19 Tsô mbaahiriv
mbara kaa a Farao er: Kwagh ne ka ihôwe u
Aôndo je; kpa ishima i Farao cighir, a wa ve
iko ga; er TER kaa yô.
(Ekesodu 9:15-17) Gayô, hegen ma M na-
regh uwegh Agh ma M hee u kua ior ou cii
bouange, ma M tim u sha won kera kpaa.
16 Kwagh u M de u u lu her je yô, ka sha u

Me tese u agee Am man á pase iti Yam sha
won cii kpaa yô. 17 U ngu di kenden iyol you
sha her, yangen ior Av wer v _e de yemen ga
tsô ho?
it-2-E 1181 ˚3-5
Iferkwagh
Kwagh ugen yô, Yehova Aôndo ka a er tom a
mbamlu mbagen sha gbenda u mbaaferev vea
kure awashima na a mfe ve shio yô. Shin er ka
ve hendan a Aôndo nahan kpa, ka a yange ve
u eren kwagh u ve soo la sha er una kura mba-
civir un ve tile sha jighjigh her, shi a gema
kwagh u ior mba shon ve er la a hingir u nan
perapera na duen ken igbar. (Ro 3:3-5, 23-26;
8:35-39; Ps 76:10) I ôr kwagh ne ken Anzaakaa
16:4 ér: “TER gba hanma kwagh sha inja je,
een, kua aferaior je kpaa, sha ci u boiyange.”
Ikyav i kwagh ne yô, ka kwagh u Farao u Yeho-
va yange er tom a Mose man Aron u kaan a na
ér a pase Mbaiserael ken kpan kera la. Yange lu
Aôndo na ve Tor u Igipiti ne lu iferor ga, kpa a
de un ér a lu uma her, shi er akaa a yange na
Farao seer tesen ér un ngu iferor shi un kuma
ku yô. I nger awashima u Yehova u eren kwagh
ne la ken Ekesodu 9:16 ér: “Kwagh u M de u u
lu her je yô, ka sha u Me tese u agee Am man
á pase iti Yam sha won cii kpaa yô.”
Atsan a Pue a yange i va mi sha Igipiti, za mase
kuusu sha mtim u Farao kua akumautya na shin
Zegemnger u Nyian la lu u tesen tahav mbu
Yehova sha gbenda u vesen. (Ek 7:14–12:30; Ps
78:43-51; 136:15) Anyom yange kar kpishi kpa
akuraior wuee lu ôron kwagh a mi her, nahan iti
i Aôndo samber sha tar cii. (Yos 2:10, 11; 1Sa
4:8) Luun er Yehova yange una wua Farao fese
yô, ma fatyô u tesen tahav nav mbu mbu va
un a civir ne ga, shi ma fatyô u yiman ior
nav ga.

Ker Akaainjaa a ken Bibilo
(Ekesodu 8:21) Man aluer wea rumun u
den ior Av v _e yem ga yô, nenge, Me haa

u akughô, we kua mbatomov ou man ior ou,
man ken uya ou kpaa; uya mba Mbaigipiti vea
mgbough a akughô, we kua inya i ve lu sha
mi kpaa.
it-1-E 878
Akughô
I fa ishember i ken Zwa Heberu i i er tom a mi
ken avur a ruamabera u pasen kwagh purugh u
i ter kwagh na ér lu ican i sha unyiin la jighi-
lii ga, ican i yange i bende a Mbaiserael ken
Gosen ga la. (Ek 8:21, 22, 24, 29, 31; Ps 78:45;
105:31) I gema ishember i�A·rov� la ken mba-
mgem mba Bibilo kposo kposo ér: “akughô”
(JB, NW, Ro), “avumbu” (AS, KJ, RS), “inyarev”
(AT), man “mparegh” (LXX).
Ishember i ken zwa Buter i i gem ér “akughô”
la wa ankaam ma purugh ker atô kposo kposo.
Ungô vev ka ve pev zendenya kua orumace
kwavyolough ve ma awambe. Shighe u ve lu ve-
sen a vese la, ka ve lu zendenya man orumace
sha iyol; ankaam mba purugh mba ka ve lu
uumace sha iyol ne ka ve lu ken ityar i i tsee
kpishi la. Sha nahan yô, ican i akughô la yange
i a va a ican i vesen sha Mbaigipiti kua uzende-
nya vev, kua ku je kpaa.
(Ekesodu 8:25-27) Tsô Farao yila Mose vea
Aron, kaa er: Za, za na nen Aôndo wen nagh
ken tar ne. 26 Kpa Mose kaa er: Doo u eren
nahan ga; gadia sé va sôngo Aôndo TER
kwagh u ndôhôr Mbaigipiti ishima; tsô aluer
sé sôngo kwagh u ndôhôr ishima sha ashe a
Mbaigipiti nahan vea ta se awen ga ha? 27 Sé
za zende u tsan gbenda ayange atar ken de-
serti sé za na TER, Aôndo wase, nagh er A
kaa se yô.
w04 3/15 25 ˚9
U Saven

ˆ
Oron Asember ken Takerada u Eke-

sodu
8:26, 27—Er nan ve yange Mose kaa ér naagh
ku Iserael una na la ku a lu “kwagh u ndôhôr
ishima sha ashe a Mbaigipiti”? Yange i civir

ishôso wue wue ken Igipiti. Nahan u teren iniav
mbi nan la na yô zamber u Mose lu zamber ér
_i de Iserael _a yem _a za na Yehova naagh la he-
mba kôrough ato cii.

JULAI 20-26
AKAAINJAA A KEN MKAANEM MA A

ˆ
ONDO �

EKESODU 10-11
“Mose man Aron Tese Ishimataver sha
Gbenda u Kpilighyol”
(Ekesodu 10:3-6) Tsô Mose man Aron ve za
hen Farao, ve kaa a na er: TER, Aôndo u Mba-
heberu, kaa nahan er: Ka hanma shighe je
man ú de u vendan u shirigh a iyol you inya
sha ishigh Yagha? De ior Av, v _e yem v _e za civir
Mo. 4 Aluer u venda u den ior Av yô, nenge,
kper Me haa ikomon ken tar wou; 5 ia cir tar
cii je á kera fatyô u nengen a inya ga; ia ya
akaa a a mase shin her, a a wer, awombo a
shi ne her la, man shi ia ya hanma kon u u
mende ne ken akôngo yô. 6 Ia iv ken ayou a
ou man ayou a mbatomov ou cii kua ayou a
Mbaigipiti cii kpaa; kwagh u uter ou man uter
mba uter ou vande nengen ga je, hii sha iya-
nge i ve lu je zan zan ne. Tsô a gema ijime a
due hen Farao kera.

w09 7/15 20 ˚6
Dondo Ikyav I Yesu Sha U Pasen Kwagh
Vangertiôr
6 Shi doo u se hen sha vangertiôr u Mose lu a
mi shighe u lu lamen a Farao la. Farao lu di or
u tilen sha ityough ki mbaaôndo tseegh tsô ga,
kpa lu tor u i nengen un ér ka aôndo jim jim shi
ka wan u Ra, aôndo u iyange yô. Alaghga tsô
Farao ne yange er eev nav ver, civir mbu, di er
Ufarao mbagen kpa eren nahan. Kwaghôron u
Farao yange a hingir tindi; lu tindi je lu ta-
hav nav ye. Yange lu a tahav kpishi shi taver
ityough ngeegh shi wa igbongor kighir sha mi,
nahan ungwan kwaghôron u orgen ga cii. Lu

sha ishigh nagh je Mose, orkuranilev u lun a
ishima i legh legh, yange zer zan, shin er or
lôhô un ga nahan kpaa ye. Kanyi Mose tsenga-
ôron ér ia eree? Yange tsengaôron atsan a aa
er ior i Farao yô. Man kanyi yange soo ér Farao
a eree? Mose soo ér Farao a na ior umiliôn umi-
liôn mba kôr ve ikpan la ian ve due ken tar na
kera! Yange gba u Mose una lu a vangertiôrô?
Een, yange gba u una lu a mi kpee je!—Num.
12:3; Heb. 11:27.
(Ekesodu 10:24-26) Tsô Farao yila Mose, kaa
er: Za nen, za civir nen TER, kpa undu nen
ivo man iyôngo yen kua ibua yen her; mba-
yev enev mba kiriki kpaa v _e za a ven imôngo.
25 Mose kaa er: Man shi ú na iniav mbi sô-
ngon kua mbi nanden kpaa, sha er sé za
na TER, Aôndo wase, nagh yô. 26 Uzendenya
asev kpaa vea za a vese imôngo, pandegh
môm tsô kpaa, á undu ku hen ya ga; gadia
ka ve, sé pande ker, sé civir TER, Aôndo wase,
a mi ye; se kpaa se fa kwagh u sé za civir
TER a min ga, saa sé ar keera ve.
(Ekesodu 10:28) Farao kaa a na er: Yem
heen kera, er teghelee, de kera shi va kimbir
kenger mo sha ishi ga, gadia iyange i ú shi ú
kenger mo sha ishi yô, ú kpe.
(Ekesodu 11:4-8) Tsô Mose kaa er: TER kaa
nahan er:

´
A va kuman ateghôtôutu nahan,

Me zende ken tar u Igipiti cii; 5 ônovmbai-
undav mba ken tar u Igipiti cii vea kpe, á
hii sha waniunda u Farao u ma a tem sha
ikônough nagh ki torough la je, zan zan ar
hen waniunda u kpankwase u a lu sha na-
sewua, kua ônovmbaiundav mba uzendenya
cii kpaa. 6 Mliam maa ger ken tar u Igipiti
cii, imbamlia i i lu a vaa mayange je ga yô,
man shi á kera vaa nahan mayange kpaa ga.
7 Kpa hanma or u ken Mbaiserael yô, aniwa
tsô kpaa, una dugh nombor a nan ga, man a
zendenya kpaa ga; sha er n __e fa er TER A pav
Mbaigipiti kposo a Mbaiserael yô. 8 Mbatomov

ou mban cii, vea va hen a mo, vea va gure
inya vea kaa er: Yem nen, we a ior mba ve lu
a we ityô cii; nahan mo kpaa me yem. Tsô a
mough hen Farao a ishima i vihin tsung, a
yem.
it-2-E 436 ˚4
Mose
Yange gba u una lu a ishimataver man jighjigh
ve una za sha ishigh ki Farao ye. Yange lu sha
agee a Yehova na Mose man Aron la kua icigh-
an jijingi u lu eren tom ken ve la na ve ve fatyô
u eren tom u i na ve la ye. Ta ashe nenge a kwa
u Farao, tor u lun a tahav sha tartor u hemban
sha tar cii sha ayange la. Farao yange hemba
icivir hen shighe la cii, shi wa igbongor, nengen
er un ngu aôndo iyolna, shi mbawan un kwagh
man ator a shojaa man mbakuran un kua ikpan
kase un ningir. U seer yô, lu mbahemenev mba
kwaghaôndo, man mbaahiriv mba yange ve he-
ndan kwagh a Mose kpoghuloo la. Dugh Farao
kera yô, ior mban lu mba hemban lun a tahav
ken tartor la. Utyagher mbaiorov mban cii ko-
hol Farao sha u dondon Mbaaôndo mba Igipiti.
Mose man Aron va lam a Farao acin imôngo,
kpa hanma kwa yô ishima i Farao i cighir i seer
a seer, sha ci u kange ishima wener una de
Mbaheberu mba ve lu un ikpan i injaa yum la ve
kar sha ikyev na kera ga. Mose man Aron ya-
nge mba yôôn ican i sha anigheni la yô, i zenda
ve sha ishigh ki Farao kera, shi yange mba ve
a ican i sha utaankarunyiin la yô, i kaa a ve ér
ve de kera kimbir van sha ishigh ki Farao ga
aluer ve soo u kpen ga yô.—Ek 10:11, 28.

Ker Akaainjaa a ken Bibilo
(Ekesodu 10:1, 2) Tsô TER kaa a Mose er:
Za hen Farao, gadia Mo M cighir un ishima
kua asema a mbatomov nav kpaa sha u Me
er uivande Av mban hen atô ve yô; 2 man shi
sha u, ú ôr sha ato a wan wou man wan u
wan wou kpaa, akaa a M er Mbaigipiti, man
uivande Av mba M er hen a ve, sha er n __e fa
er Mo M lu TER yô.

w95-E 9/1 11 ˚11
Mbashiada mba Ve Pon Aôndo u Aiegh La
11 Shighe u Mbaiserael lu ken Igipiti her la, Ye-
hova tindi Mose hen Farao kaa ér: “Za hen
Farao, gadia Mo M cighir un ishima kua asema
a mbatomov nav kpaa sha u Me er uivande Av
mban hen atô ve yô; man shi sha u, ú ôr sha
ato a wan wou man wan u wan wou kpaa,
akaa a M er Mbaigipiti, man uivande Av mba M
er hen a ve, sha er n __e fa er Mo M lu TER
yô.” (Ekesodu 10:1, 2) Lu u Mbaiserael mba
ungwan imo i Aôndo vea ôr ônov vev uiva-
nde mba Yehova la.

ˆ
Onov vev di vea ôr ônov

vev, zan zan ikyov ikyov. Nahan a za hemen u
umbur ityom i ageegh i Yehova la. Nyian kpa ka
pe i lu je la, mbamaren mba a tom u eren shia-
da hen ônov vev.—Duteronomi 6:4-7; Anzaakaa
22:6.
(Ekesodu 11:7) Kpa hanma or u ken Mba-
iserael yô, aniwa tsô kpaa, una dugh nombor
a nan ga, man a zendenya kpaa ga; sha er
n __e fa er TER A pav Mbaigipiti kposo a Mba-
iserael yô.
it-1-E 783 ˚5
Mdugh u Mbaiserael ken Igipiti
Nahan lu sha tahav mbu kpilighyol Yehova ke-
nde a iti na sha shi yima Mbaiserael ye. Mose
hemen Mbaiserael bem bem due a ve vegher
u Ityoughkitaregh u Zegemnger u Nyian la a
icam, anngô na Miriam, profeti u kwase la he-
men kasev sha genga u kuhwan man amar a
vinen, u lumun icam i nomso lu wan la. (Ek 15:
1, 20, 21) I due a Mbaiserael hen atô u mbai-
hyomov vev kera vindi vindi. Shighe u i due a
Mbaiserael ken Igipiti kera la, i lumun ér or shin
inyamtoho i er ve kwagh ga; aniwa tsô kpaa,
gbehe ve shin dugh nombor sha a ve ga. (Ek
11:7) Er takerada u Ekesodu u kaa jighilii ér
Farao iyolna za shin zegemnger la vea ikumu-
tya na maa i za tim ve shimi ga nahan kpa,
Pasalmi 136:15 kaa ér Yehova “gbihi Farao a
ikumutya na shin Zegemnger u Nyian.”

JULAI 27–AGUSUTU 2
AKAAINJAA A KEN MKAANEM MA A

ˆ
ONDO �

EKESODU 12
“Mluainja u Paseka hen Mbakristu”
(Ekesodu 12:5-7) Yô, gumile wen _a de lu a
ihyogholough iyol ga, _a lu u nom u a kom
inyom i môm yô, ka ken iyôngo shin ivo man
ne kôr un ye; 6 koso nen un zan zan ayange
pue kar anyiin a uwer ne; mkohol u ior i Ise-
rael cii, v _e sôngo un aikighe. 7 V _e er awambe
na v _e shighe sha ikpande i ambusu a hunda
man kpandehunda u sha, ken ayou a vea ya
un keregh la.

w07 1/1 22-23 ˚4
“
´
U Mgbough A Iember Dedoo”

4 Yesu yange kpe sha iyange i Nisan 14 ken
inyom i 33 la. Mbaiserael yange ve eren iniongo
i Paseka sha iyange i Nisan 14 la, nahan a kuma
iyange la yô, i saan ve iyol je i zua ga. Han-
ma inyom yô, icombor i kohol i ya kwaghyan
imôngo sha iyange la; yange i sôngo waniyôngo
u lun a ihyogholough iyol shio. Kwaghyan ne
yange a umbur ve er awambe a waniyôngo
yange yima ônov vev mbaiundav zum u ortyom
wua ônov mbaiundav mba Mbaigipiti sha iya-
nge i Nisan 14 ken inyom i 1513 C.S.Y. la
yô. (Ekesodu 12:1-14) Waniyôngo u yange i
er Paseka a mi la tile sha ityough ki Yesu,
un u apostoli Paulu ôr kwagh na ér: “Wan-
iyôngo wase u Paseka kpaa i sôngo un kera,
ka Kristu je la,” la. (1 Mbakorinte 5:7) Awa-
mbe a Yesu haa inya la yima ior kpishi, di er
awambe a waniyôngo u Paseka la kpa yange
yima ônov mbaiundav mba Mbaiserael nahan.
—Yohane 3:16, 36.
(Ekesodu 12:12, 13) Gadia hen tugh mbura,
Me zende ken tar u Igipiti cii, Me wua han-
ma waniunda ken tar u Igipiti cii, u or kua
u zendenya kpaa; mbaaôndo mba Igipiti cii
kpaa, Me ôr ve ijir, Me tsaha ve; ka Mo TER.

13 Awambe la, _a lu ne ikav sha uya mba ne lu
ker la; zum u Me nenge awambe la yô, Me
aver ne, Me kar; nahan kwagh u bo u timin
ne, una kera tser ne ga, zum u Me tsahan tar
u Igipiti la.

it-2-E 583 ˚6
Paseka
Yesu yange va kure akaa agen sha kwagh u
iniongo i Paseka i i eren la. Kwagh môm yô lu
awambe a i shighe sha ayou ken Igipiti a a yima
ônovmbauindav sha ikyev i ortyom u timin ior
la. Paulu ôr kwagh u Mbakristu mba i shigh
ve mkurem la ér mba tiônnongo u ônovmbaiu-
ndav (Heb 12:23), shi ér Kristu ka oryiman ve
sha awambe a na. (1Te 1:10; Ef 1:7) Lu u or a
hembe kuhe u iyôngo i Paseka la ga. Yange
i tsengaôron ér a hembe Yesu kuhe ga, man
kwagh ne va kure sha mi shighe u i wua un la.
(Ps 34:20; Yh 19:36) Sha nahan yô, iniongo i
Paseka i Mbayuda eren anyom imôngo la lu
môm ken akaa a yange Tindi tese ér nga mure
u akaa a a lu van la, shi a tese kwagh u Yesu
Kristu “Waniyôngo u Aôndo” la.—Heb 10:1; Yh
1:29.
(Ekesodu 12:24-27) Waan nen kwagh ne iko
_a hingir ne tindi u eren nahan, ne kua ônov
enev kpaa gbem sha won je. 25 Nahan zum u
né va ken tar u TER Una na ne, er A vande
tôndon zwa la yô, waan nen iko u eren kwagh
ne. 26 Man aluer ônov enev vea pine ne er:
Kwagh u ne eren ne yô, inja na nana? 27 Yô,
kaa nen ve ner: Ka nagh ku sôngon ku Pase-
ka u TER, u yange aver ayou a Mbaiserael ken
tar u Mbaigipiti, kar la, zum u A tsaha Mba-
igipiti man gema yima ayou a ase la. Tsô ior
gure kuma ityouv inya, ve wuese.

w13 12/15 20 ˚13-14
‘Kwagh Ne A Lu Ne Iyange I Umbur’
13 Lu u uter mba ken Iserael vea za hemen u
ôron ônov vev akaa a injaa a ve hen sha kwagh

u iniongo i Paseka ne la sha ikyov ikyov. Môm
ken akaa a yange ve hen yô ér, Yehova una
fatyô u kuran mbacivir un. Mbayev vev fa ér Ye-
hova ka Aôndo u uma u a lu kpôô kpôô shi a
we ior nav ikyo shi a nôngon kwagh sha ci ve
kpaa yô. Yange tese kwagh ne ken igbar shighe
u a kura ônovmbaiundav mba ken Iserael, “zum
u A tsaha Mbaigipiti” la. A war ônovmbaiundav
mba ken Iserael.
14 Mbá wan mbamaren mba ve lu Mbakristu la
tindi ér ve ôron mbayev vev inja i akaa a yange
i eren sha iniongo i Paseka la hanma inyom ga.
Nahan kpa, we u tesen ônov ou wer Aôndo kor
ior nav kpa? Ka u tese mbayev ou wer u na jigh-
jigh taveraa wer ka Yehova a ze hemen u lun
Orkuran u ior nav kpa? (Ps. 27:11; Yes. 12:2)
Man ka u lam a ve inja er u ngu nan a na
kwaghôron shinii, ka u tema vea ve imôngo, ne
lamen sha akaa ne saan saana? Nôngo lamen
a mba hen tsombor wou sha gbaa ne, sha er
vea seer lun kôôsôô a Yehova yô.

Ker Akaainjaa a ken Bibilo
(Ekesodu 12:12) Gadia hen tugh mbura, Me
zende ken tar u Igipiti cii, Me wua hanma
waniunda ken tar u Igipiti cii, u or kua u ze-
ndenya kpaa; mbaaôndo mba Igipiti cii kpaa,
Me ôr ve ijir, Me tsaha ve; ka Mo TER.

it-2-E 582 ˚2
Paseka
Atsan a Pue a yange i va a mi sha Igipiti la cii
tese ér lu ijirôron je i va a mi sha mbaaôndo
mba Igipiti ye, hemban je yô ican i sha pue,
i wuan ônov mbaiundav la. (Ek 12:12) Iyôngo
(nom) yange lu icighan kwagh hen aôndo u i
yilan ér Ra la, nahan u shighen awambe a wan-
iyôngo u Paseka sha ikpandehunda la lu kwagh
u ityuhwanegh hen Mbaigipiti. Bua kpa lu icigh-
an kwagh, nahan u wuan ônovmbaiundav mba
ibua la kpa lu kwagh u lahan aôndo u i yilan ér
Osiris la. Yange i naan Farao icivir ér ngu wan
u aôndo u i yer ér Ra la. Sha nahan yô, ku u

waniunda u Farao la tese ér Farao man Ra cii
mba a tahav ga.

(Ekesodu 12:14-16) Iyange ne, _i lu ne iya-
nge i umbur, ver nen i, _i hingir iniongo i civir
TER; yaan nen i sha ikov ikov, _i hingir ne ti-
ndi u eren nahan gbem sha won je. 15 Ayange
ataankarahar cii, né yaan bredi u i we kwa
sha mi ga yô; hii sha iyange i hiihii la je, né
dugh kwa ken uya enev kera; gadia hanma or
u nana ya bredi u a lu a kwa, hii sha iyange i
hiihii zan zan sha iyange i ataankarahar la yô,
_i dugh or la ken Iserael kera. 16 Sha iyange i
hiihii la, né er icighanmkohol, man sha iyange
i sha utaankaruhar la kpaa, shi á lu icighan-
mkohol; á kera er ma tom sha a je ga, saa di
kwagh u hanma or nana ya tsô, ka kwagh la
tseegh né er ye.

it-1-E 504 ˚1
Mkohol
Kwagh u yange a lu tseer tseer sha shighe u i lu
eren “icighanmkohol” la yô, yange i kera lu u ior
vea er tom ga. Ikyav i tesen yô, iyange i hiihii
man i sha utaankaruhar i Iniongo i Bredi u i We
Kwa sha mi Ga la cii lu “icighanmkohol.” Yehova
yange ôr kwagh u ayange ne kaa er “á kera er
ma tom sha a je ga, saa di kwagh u hanma or
nana ya tsô, ka kwagh la tseegh né er ye.” (Ek
12:15, 16) Nahan kpa, yange a eren “icighan-
mkohol” yô, upristi ve naan Yehova nagh (Le
23:37, 38), kpa lu u tesen ér ve per ma tindi sha
u eren ityom i ayange ayange la ga. Ashighe ne
lu shighe u ior cii vea tema a wa ave ikyum tsô
ga, kpa lu ashighe a henen kwagh u ken jijingi.
Ior yange ve kohol sha Iyange i Memen i i eren
hanma kasua la sha u vea civir Aôndo shi vea
ngohol ityesen yô. Yange ve zua a ityesen sha
takerada u i ôron kua iwanger i i taan sha
Mkaanem ma Aôndo la, er i va hingir u eren
ken ushinagoge nahan. (Aer 15:21) Sha nahan
yô, er ior eren tom sha Iyange i Memen shin

sha “icighanmkohol” mbagen ga nahan kpa, ve
gema ve eren msen shi ve gbidyen kwar sha
kwagh u Orgbanakaa kua mbaawashima nav.
—Nenge ngeren u ken zwa Buter sha itinekwagh
i ASSEMBLY la.


